
41-10
RREGULLORE

SSTRUKTURA AKADEMIKE E STUDIMEVE

Prishtinë, korrik 2013
Në bazë të nenit 7 dhe 22.7 të Ligjit mbi Arsimin e Lartë në Kosovë, Rregullorja e UNMIK-ut 2003/14 dhe në bazë të Statutit të UBT, UBT miraton Rregullorën për Strukturën Akademike të Studimeve.
Neni 1

Dispozita të përgjithshme

1.1. UBT ofron programe të studimit në dy nivele sipas ISCED:

a. studime themelore – bachelor dhe të magjistraturës ( niveli 5 sipas ISCED) dhe
b. studimet e avancuara – doktoratës (niveli 6 sipas ISCED).

1.2. Studimet themelore përfaqësojnë fazën e parë (nivelin e parë) të arsimit të shkallës së tretë (terciar), të cilat zhvillohen nw dy cikle (bachelor dhe magjistraturw) dhe nuk qojnë drejtpërdrejt në një kualifikim për kërkime shkencore të nivelit të lartë (të avancuara).
1.3. Studimet e nivelit të lartë (të avancuara) përfaqësojnë fazën e dytë (nivelin e dytë) të arsimit të shkallës së tretë (terciar), të cilat qojnë në një kualifikim për kërkime të shkallës së lartë (të avancuara).

1.4. Studimet në fazën e parë të shkallës së tretë (niveli 5) zhvillohen kryesisht në gjuhën angleze dhe në gjuhën shqipe, por në disa programe edhe në gjuhën gjermane dhe frenge, ndërsa në studimet e larta të nivelit 6, studimet zhvillohen kryesisht në gjuhën angleze.

1.5. Me këtë rregullore përcaktohen kriteret akademike të regjistrimit, të studimit  të diplomimit, të kualifikimit dhe të avancimit akademik gjatë studimit në këtë universitet.

Neni 2

Organizimi i studimeve
2.1. Në UBT, organizohen programe të studimeve të nivelit 5 sipas ISCED: studimet themelore – bachelor, studimet e magjistraturës, studimet e Programit Ekzekutiv Arsimor dhe tw nivelit tw 6 sipas ISCED - studimet e doktoratës.

2.2. Në studimet themelore – Bachelor, mund të konkurojnë për regjistrim kandidatët të cilët, së paku e kanë të përfunduar shkollën e mesme tre vjeçare (gjimnazin tre vjeçar) apo shkollën e mesme katërvjeçare (gjimnazin ose shkollën e mesme profesionale), nivelin e tretë (3) sipas ISCED.
2.3. Të drejtën e regjistrimit në studimet e magjistraturës e kanë kandidatët të cilët kanë diplomë të studimeve themelore – Bachelor (5A) dhe notë mesatare të arritshmërisë mbi 70.00 % nga studimet paraprake.

2.4. Të drejtën e regjistrimit të Programit ekzekutiv arsimor e kanë kandidatët që kanë diplomë të studimeve themelore – Bachelor, por edhe ata me diplomë 5B dhe 4B sipas ISCED. 

2.5. Studentët të cilët e kanë të mbaruar nivelin 5A të studimeve të magjistraturë kanë të drejtë ta regjistrojnë një drejtim të studimeve të avancuara të nivelit të gjashtë (6).
2.6. UBT e bënë organizimin e studimeve në shkallën e doktoratës në bazë të planprogrameve të studimit, të miratuara nga senati, në ato fusha në të cilat vlerësohet se mund të sigurohet shkallë e lartë e cilësisë në studime të avancuara.

2.7. Studentët pranohen në programet e studimit në bazë të konkursit të miratuar nga Senati. Në konkurs përcaktohen kriteret dhe kushtet e regjistrimit. Kandidati me rastin e konkurrimit duhet të sjellë dokumentet origjinale të kërkuara me konkurs. 

 2.8. Regjistrimi bëhet  me rastin e nënshkrimit të kontratës dhe marrëveshjes për studim ndërmjet personit të autorizuar të UBT dhe studentit apo përfaqësuesit të tij, në të cilën përcaktohen kushtet dhe obligimet e të dy palëve gjatë studimit. 

2.9. Studenti është i obliguar që për çdo vit akademik të paraqesë kërkesë për regjistrim dhe të nënshkruaj me UBT kontratën e re të studimit, me të cilën konfirmohet statusi i studentit me UBT. Gjithashtu studentët e rinj para fillimit të vitit akademik i nënshtrohen një testi provues për të vlerësuar shkallën e gatishmërisë për përballimin e programeve të studimit dhe varësisht nga rezultatet e këtij testi bëhet organizimi i kurseve shtesë në ato fusha ku nuk qëndrojnë mirë. Ky test mund të shërbejë edhe si test pranues nëse kështu vendos senati i UBT.
2.10. Studenti i cili nuk e nënshkruan kontratën për studim me UBT nuk konsiderohet student i UBT dhe nuk i ofrohen shërbime akademike dhe administrative.
Neni 3
Administrimi
3.1. Secili program i veçant i studimit menaxhohet nga ana administrative nga një Koordinator, i zgjedhur prej Fakultetit me pëlqimin e rektorit, që e udhëheqë programin e miratuar nga senati në bashkëpunim të ngushtë me dekanin përkatës dhe Rektoratin. 
3.2. Bordi i UBT, me propozimin e rektorit e zgjedhë një Kryetar, i cili e udhëheq Këshillin Akademik të UBT, të përbërë nga Dekanët e Fakulteteve, përfaqësues të Rektoratit dhe përfaqësues të stafit akademik - profesorë që japin mësim në dy nivelet. Këshilli Akademik i UBT do të mblidhet, së paku, dy herë gjatë një semestri të vitit akademik.

3.3. Programet e studimeve do të rishikohen vazhdimisht nga Këshilli Akademik i UBT dhe të mbështetura nga Zyra e Kryetarit  të Këshillit Akademik, i cili i raportin direkt Rektoratit dhe Komisionit të Sigurimit të Cilësisë në Senat.
3.4. Kordinatorët e programeve e bëjnë organizimin dhe e mbikëqyrin procesin mësimor e shkencor të programeve që i mbulojnë dhe kohë pas kohe u raportojnë dekanëve të fakulteteve përkatëse dhe Komisionit për Sigurimin e Cilësisë. Emërimi dhe mandati i kordinatorëve bëhet me një vendim të veçantë nga ana e dekanëve të fakulteteve përkatëse me pëlqimin paraprak të rektorit të UBT.
3.5. Detyrat dhe përgjegjësitë e kordinatorëve të programeve përkatëse përcaktohen me rregulloren për organizimin e procesit mësimor.

Neni  4
Forma e studimeve
4.1. UBT u ofron studentëve dy forma të studimit: 

a. studime të rregullta apo me shkëputje nga puna dhe 
b. studime me korrespondencë apo pa shkëputje nga puna
4.2. Studimet e rregullta janë kur studentët, me shkëputje nga puna, e ndjekin procesin mësimor sipas orarit të rregullt të punës dhe kritereve përkatëse akademike të përcaktuar nga organet akademike të UBT.

4.3. Studenti e humb statusin e studentit të rregullt kur mungon nga procesi mësimor më shumë se 25 (30)% e kohës së paraparë me orarin mësimor nga të gjitha lëndët mësimore ose kur studenti deri në fund të vitit akademik nuk arrin të akumulojë së paku 50% të kredive të vitit përkatës.    

4.4. Studenti e humb statusin e studentit të rregullt dhe të drejtën e studimeve në këtë Universitet kur ai nuk mund të jep provimin e një lënde të vitit përkatës akademik edhe pas tre tentimesh (pas rënies tre herë nga provimi).

4.5. Studimet me korrospondencë janë kur studentët, pa shkëputje nga puna, e ndjekin procesin mësimor të përshpejtuar sipas një orari specifik, të përshtatshëm për vijim sa më të rregullt në ligjërata dhe ushtrimet e lëndëve përkatëse ose edhe organizimin e procesit mësimor nga distanca, kur ata nuk mund ta ndjekin mësimin në mënyrë të rregullt.
Neni 5
Kohëzgjatja

5.1. Studimet në fazën e parë të arsimit të shkallës së tretë – bachelor zgjasin së paku gjashtë semestra apo tre vjet akademik. 

5.2. Periudha e studimit mund të jetë edhe më e shkurtër nëse studentit i pranohen kreditë prej studimeve të mëparshme në një institucion tjetër të lartë, me programe të ngjashme të studimit me këtë Universitet.
5.3. Studimet e magjistraturës zgjasin katër semestra apo dy vjet akademike, ndërsa në raste të studimeve në disa programe të fushave të ngushta, e të miratuara nga senati, mund të zgjasin edhe dy semestra apo një vjet akademik.
5.4. Programet e doktoratës, në vartësi nga programi, kryesisht zgjasin 6 semestra apo tre vite akademike. 

Neni 6
Struktura e programeve

6.1. Me qëllim të njohjes dhe sigurimit të lëvizjes së lirë të dijes në nivelin universitar, programet duhet të jenë të harmonizuara dhe të standardizuara, si për nga përmbajtja ashtu edhe për nga numri i kredive për semestër në lëndën apo fushën përkatëse.
6.2. Programet e studimit që çojnë drejt marrjes së diplomës/certifikatës në fakultetin dhe profilin përkatës janë modulare, të shprehura përmes grumbullimit të kredive sipas Sistemit Evropian për Transferim të Kredive (ECTS) dhe të Sistemit Amerikan HRS.

6.3. Përmbajtja programore mbarështrohet në kuadër të planprogrameve lëndore të fakultetit dhe drejtimit përkatës. (shih planprogramin e lëndëve sipas fakulteteve dhe drejtimeve përkatëse)
6.4. Lëndët e studimeve themelore, për gjashtë semestra, janë të ndara në:
a. lëndët e përgjithshme bazike ( precore);
b. lëndët kryesore të obligueshme për të gjithë studentët ( core );

c. lëndët kryesore të obligueshme për drejtimin përkatës të zgjedhur në të cilin studenti diplomon (majore) dhe
d. lëndët zgjedhore, që studenti mund t’i zgjedh nga fusha të ndryshme (elektive). 
6.5. Lëndët e studimeve të magjistraturës dhe doktoratës janë të ndara në lëndët kryesore të drejtimit të gjedhur (major) dhe në lëndët e zgjedura të drejtimit specifik (efektive)?
6.6. Secila lëndë sipas planprogramit mësimor është e planifikuar të zhvillohet sipas moduleve në semestrat përkatës dhe ka numër të caktuar të orëve mësimore të ndara në javë. Semestri zakonisht fillon me 1 tetor të vitit akademik dhe zgjatë 16 javë pune të rregullt. (shih Rregulloren për organizimin e procesit mësimor).
6.7. Numri i orëve të mësimit për lëndën e caktuar konvertohet në numër të caktuar të kredive sipas dy sistemeve në përputhje me nenin 7 të kësaj rregulloreje.

6.8. Për të fituar një diplomë universitare të nivelit bachelor nevojiten së paku 124 orë /kredi sipas HRS ose 180 kredi sipas ECTS. Në këtë numër të kredive llogariten edhe kreditë e fituara nga seminaret, projektet dhe punimi i diplomës apo teza.
6.9. Për ta fituar një diplomë universitare të shkallës së magjistraturës, programet mësimore, së paku, duhet të jenë të barazvlerëshme me  240 ECTS kredi duke i llogaritur edhe kreditë e fituara nga programet e studimeve themelore – bachelor.
6.10. Për të fituar një diplomë të shkallës së gjashtë (6) – të doktoratës, programet mësimore, së paku, duhet të jenë të barasvlershme me 420 ECTS kredi, duke i llogaritur edhe kreditë e fituara nga studimet e nivelit 5A.
6.11. Është kërkesë minimale që për të gjitha kualifikimet në studimet bachelor, një e treta e kredive totale të jetë fituar nga studimet në Universitet.

Neni 7
Kreditë

7.1. Planprogrami mësimor në Universitet është i organizuar në përputhje me Sistemin Evropian ECTS dhe atij Amerikan HRS. 
7.2. Sipas sistemit ECTS, 60 kredi përfaqësojnë ngarkesën e punës së një viti akademik të studimit. Për tre vite akademike studenti duhet t’i fitojë së paku 180 kredi sipas ECTS ose 60 x 3 = 180 kredi, ndërsa sipas sistemit amerikan HRS, studenti është i obliguar të përmbushë ngarkesën e punës për një vit akademik prej 40 kredive dhe për tre vjet akademik ai duhet  t’i fitojë së paku 124 kredi.?
7.3. Sipas ECTS një orë pune në studime është e barabart me 1,5 kredi, ndërsa sipas sistemit HRS një orë është e barabartë me një kredi.
7.4. Studenti është i obliguar që t’i përmbushë 40 orë mësimi brenda vitit akademik duke i  llogaritur ligjëratat, ushtrimet, seminaret etj. Kështu 40 x 1,5 = 60 ECTS, ndërsa sipas sistemit HRS 40 x 1 = 40 x 3 = 120 orë apo120 HRS/kredi, çka do të thotë se mungojnë 4 kredi të obligueshme, të cilat studenti duhet t’i plotësojë me 4 orë shtesë sipas udhëzimeve të Fakultetit përkatës nëse studenti dëshiron diplomë të njohur sipas sistemit HRS.
7.5. Kushtet sipas të cilëve i lejohet studentit të fitojë deri në 6 kredi plotësuese në semestër (36 kredi për semestër) janë:

a. referencat e stafit akademik në bazë të arritjeve të studentit;

b. nota e përgjithshme mesatare së paku 95 % dhe
c. pagimi i rregullt i pagesave shkollore. 

7.6. Mënyra e llogaritjes së kredive është e njëjtë për të gjitha nivelet e arsimit tretësor (terciar).
Neni 8
Transferimi
8.1. Pas regjistrimit në vitin e parë, por para regjistrimit të vitit të dytë të studimeve, studenti mund të transferohet nga një fakultet në tjetrin, në varësi prej barasvlerës së programeve të studimit dhe pas miratimit të kërkesës nga ana e Këshillit Akademik për Barasvlerën e Programeve si dhe të Dekanit të fakultetit përkatës, të cilët duhet të sigurojnë nëse studenti i përmbush kërkesat për pranim në fakultetin e ri apo jo.
8.2. Gjithashtu studentët pas përfundimit të vitit të parë të studimeve në gjuhën shqipe mund të transferohen në vitin e dytë të studimeve në gjuhën angleze, pasi për këtë të vendosë Komisioni për gjuhë prej tre anëtarëve, ku sipas procedurave të parapara vërtetohet shkalla e zotërimit të gjuhës angleze për përballimin e studimeve të mëtejme. 
8.3. Të drejtë për transferim nga institucionet tjera të arsimit të lartë në UBT, do të kenë të gjithë studentët të cilët kanë fituar ECTS të transferueshme. 

8.4. Të drejtën e transferimit e kanë edhe studentët që i kanë filluar studimet në një institucion tjetër të arsimit të lartë, dhe dëshirojnë të vazhdojnë studimet në UBT, por me kusht që programet duhet të jenë të barasvlershme me programet e të njëjtit drejtim që dëshiron të studiojë .

8.5. Barasvlerën e programeve e bënë Komisioni për Barasvlerën e programeve të studimit në UBT.

8.6. Studenti i cili dëshiron të transferohet në UBT, nga një institucion tjetër i arsimit të lartë, me qëllim të përfundimit të studimeve dhe për të marrë diplomë, ai duhet të ndjek procesin mësimor së paku një vjet në UBT, sipas procedurave akademike të UBT.
Neni 9
Mësimdhënia

9.1. Procesi mësimor zhvillohet në përputhje me standardet akademike ndërkombëtare në lokalet e UBT (UBT), por një pjesë e mësimit teorik dhe praktik edhe në institucionet tjera partnere, vendore dhe ndërkombëtare, të UBT.
9.2. Procesin mësimor në lëndën përkatëse e udhëheqë profesori i lëndës, i cili së paku duhet të jetë doktor shkence dhe i ndihmuar nga asistenti i tij. (Shih Rregulloren për organizimin e procesit mësimor).

9.3. Mënyra dhe metodat e mësimdhënies janë punë autonome e profesorit të lëndës.

9.4. Puna e profesorit të lëndës vlerësohet në bazë të shkallës së arritshmërisë së studentëve dhe procesit të vetëvlerësimit që e bëjnë studentët për profesorin e lëndës. (Shih rregulloren për Sigurimin e Cilësisë)  
Neni 10
Vlerësimi
10.1. Vlerësimi i shkallës së arritshmërisë së studentëve bëhet në mënyra të ndryshme dhe me instrumente të ndryshme, varësisht nga natyra e programit të lëndës përkatëse.

10.2. Edhe ky proces, shumë i ndjeshëm dhe i rëndësishëm për studentët, udhëhiqet dhe zbatohet nga profesori i lëndës në përputhje me parimet e vlerësimit të shkallës së arritshmërisë së studentit. (shih Rregullorja për Administrimin e Provimit dhe Vlerësimi i Shkallës së Arritshmërisë). 
Neni 11
Progresi akademik
11.1. Kalimi i studentit prej vitit në vitin tjetër akademik dhe prej nivelit në nivelin tjetër akademik bëhet me zotërimin e kënaqshëm të dijeve të parapara me planprogramin mësimor.
11.2. Progresi akademik drejt marrjes së një diplome të studimeve bachelor, prej vitit të parë të studimeve në vitin e dytë të studimeve, nuk kërkon ndonjë profilizim specifik të studimeve nga ana e studentit. Procesi i orientimit në profesion (profilizimit) fillon me kalimin e studentit prej vitit të dytë në vitin e tretë të studimeve, respektivisht prej semestrit të katërt në semestrin e pestë.

11.3. Pas orientimit të studentit në profesionin e caktuar dhe pas zotërimit me sukses të të gjitha provimeve të parapara me planprogramin mësimor për profesionin e caktuar, si dhe mbrojtjes me sukses të punimit të diplomës, studenti mbaron studimet themelore – bachelor dhe mund të vazhdojë fazën e dytë të studimeve të nivelit të 5 (pestë) – studimet e magjistraturës.
11.4. Studentët të cilët kanë mbaruar studimet e nivelit 5A, mund të vazhdojnë studimet e avancuara të nivelit të 6 (gjashtë) apo të doktoratës. Studenti i cili e ka mbaruar nivelin e 5, drejtimi i programit ekzekutiv arsimor, nuk mund të vazhdojë studimet e avancuara të nivelit të 6.
Neni 12
Orientimi në profesion

12.1. UBT përbëhet prej njësive akademike apo fakulteteve dhe instituteve, të cilat janë të akredituara nga Agjencia e Arsimit e Kosovës apo e ndonjë institucioni të barasvlershëm ndërkombëtar si dhe të licencuara nga Ministria e Arsimit, Shkencës dhe Teknologjisë e Kosovës. Emërtimi i njësive akademike është e drejtë autonome e UBT.

12.2. Secila njësi akademike është e ndarë në departamente apo në profile të caktuara të studimeve specifike me një përmbajtje fleksibile të programeve dhe të profesioneve. 
12.3. Studenti ka mundësi të orientohet në profesione të ndryshme gjatë studimit të tij/saj nga viti i tretë i studimeve të nivelit të pestë. Studenti e zgjedhë një profil të studimeve sipas dëshirës së tij/saj nga lista e profileve të shpallura nga ana e UBT. Përcaktimi për profilin e caktuar nga ana e studentit bëhet me shkrim në administratën e UBT.

12.4. Fleksibiliteti i studimeve sigurohet me mundësinë që ka studenti të zgjedhë profilin apo profesionin, programi i të cilit përmban lëndët kryesore të profesionit (major), por edhe lëndë të tjera të përafërta apo të ndryshme zgjedhore (elektive), që studentit  i mundësojnë kualifikim dhe aftësi profesionale fleksibile me mundësi të madhe të punësimit. 
Neni 13
Punimi i tezës

13.1. Secila fazë e studimit të nivelit përkatës përfundon me punimin e diplomës apo me punimin e tezës. Punimi i tezës është punim me shkrim në shtëpi që ka për qëllim të provojë aftësitë kërkimore të pavarura e profesionale të studentit apo të kandidatit.
13.2. Studenti ka të drejtë të zgjedhë një temë të caktuar nga lista e shpallur e temave të ndryshme në secilin drejtim apo profil të studimeve. Përcaktimi i studentit për temën e preferuar bëhet me shkrim në administratën e UBT.

13.3. UBT përcakton mentorët e mundshëm, nga radhët e mësimdhënësve ligjërues, për secilën temë apo për një grup temash të një drejtimi apo profili të studimeve. (shih Rregulloren për administrimin e provimit dhe vlerësimin e shkallës së arritshmërisë).

13.4. Punimin e tezës e miraton apo e hedhë poshtë komisioni përkatës i fakultetit i emëruar nga udhëheqja e fakultetit dhe e UBT. Nëse punimi i tezës nuk miratohet nga ana e komisionit, studenti nuk ka të drejtë ta ndërrojë tezën apo temën e punimit të diplomës.
Neni 14
Diplomimi
14.1. Procesi i studimeve në një fakultet dhe drejtim (profil) të caktuar kurorëzohet me aktin e diplomimit të studentit, pas mbrojtjes me sukses të punimit të diplomës apo të tezës.
14.2. Studenti / kandidati nëpërmjet diplomimit dëshmon kualifikimin e tij akademik dhe profesi​onal në fushat përkatëse të fakultetit që diplomon. Me aktin e diplomimit studenti krijon mundësinë e vazhdimit të shkollimit akademik, në njërën anë, dhe mundësinë e tij për kyçje në tregun e punës për të dhënë kontributin profesional në zhvillimin e shoqërisë dhe të vet diplomantit. 

14.3. Studenti i cili diplomon në studimet themelore të nivelit 5 bachelor merr titullin: bachelor i drejtimit apo profilit arsimor përkatës, ndërsa ai i studimeve të magjistraturës, varësisht nga programi e merr titullin: magjistër i shkencës në drejtimin përkatës (niveli 5A) ose magjistër në drejtimin përkatës (niveli 5B). Ndërkaq kandidati i cili diplomon në studimet e doktoratës merr titullin doktor i shkencës në fushën përkatëse të studimit.
Neni 15
Llojet e diplomave

15.1. UBT, me rastin e diplomimit, i lëshon studentit një dokument pedagogjik publik që quhet diplomë apo diplomë universitare. Forma dhe përmbajtja e diplomës duhet të jenë në përputhje me kërkesat ligjore dhe akademike për llojin e diplomës që e lëshon UBT.

15.2. Llojet e diplomave që i lëshon UBT me rastin e diplomimit të studentit në studimet themelore – bachelor janë:

a. I/e diplomuar në fushën e shkencës (BSc-Bachelor of Science) në profilin përkatës të studimit dhe
b. I/e diplomuar në fushën e arteve (BA - Bachelor of Arts) në profilin përkatës të studimit.
15.3. Llojet e diplomave që i lëshon UBT për studimet e magjistraturës dhe të programit ekzekutiv arsimor janë:

a. Magjistër i shkencës në profilin specifik përkatës (MSc-Maser of Science);

b. Magjistër i arteve në profilin specifik përkatës (MA-Master of Arts) 
c. Magjistër në programin arsimor ekzekutiv në profilin përkatës (MAe – Executive Master Education Program)
15.4. Llojet e diplomave që i lëshon UBT për studimet e doktoratës janë:

a. Doktor i shkencës në profilin përkatës (PhD – Doctor of Science) dhe 

b. Doktor i arteve në profilin përkatës (PhD – Doctor of Arts).
15.5. UBT për programe të veçanta të cilat nuk përfaqësojnë shkallë të rregullt të studimit, lëshon certifikatë me anë të cilës dëshmohet se kandidati e ka arritur shkallën e nevojshme të kërkuar të shkathtësive në profilin e caktuar.
Neni 16
Titujt akademik dhe profesional

16.1. Studenti i cili përfundon me sukses një shkallë të studimeve në Universitet fiton një titull akademik. Titujt akademik që një student apo kandidat mund t’i fitojë gjatë studimeve të nivelit 5A, 5B dhe nivelit 6, në përputhje me nenin 15 të kësaj rregulloreje  janë:

a. bacelor i profilit përkatës (5 A)

b. magjistër i programit ekzekutiv arsimor (5B)

c. magjistër i profilit përkatës (5A)

d. doktor i profilit përkatës (6) 
16.2. Titulli akademik i fituar një herë nga ana e studentit apo kandidatit është i përhershëm dhe nuk mund t’i mirret nga ana e askujt.

16.3. Krahas titujve akademik kandidati mund të fitojë edhe tituj profesional, që janë të lidhur me pozitën dhe përgjegjësinë e kandidatit ndaj detyrave të punës së tijë profesionale në Universitet. Titujt profesional janë të lidhur ngusht me ngritjen në  karierë të kandidatit. Titujt profesional në Universitet janë:
a. asistent i ri 
(diplomë bachelor);

b. asistent;
(diplomë të magjistraturës, niveli 5A)

c. asistent profesor (diplomë të doktoratës) dhe 
d. profesor
(diplomë të doktoratës dhe punime shkencore)
16.4. Fitimi i një titulli profesional është i kushtëzuar me fitimin e një titulli përkatës akademik në përputhje me nenin 16.3. a, b, c dhe d dhe përvojë në mësimdhënie dhe në punën kërkimore shkencore.

16.5. Titujt profesional jepen nga institucioni ku mësimdhënësi / kandidati punon ( nga UBT) dhe gjithashtu mund të mirren nga i njëjti me të njejtën procedurë. Marrja e titullit profesional rregullohet me akt të veçantë.  
Neni 17
Delegimi i autoritetit

17.1. Senati mund të delegojë fuqinë e tij, Bordit të UBT ose ndonjë organi tjetër dhe të ndryshojë kërkesat e parapara në këtë Rregullore por vetëm në raste të jashtëzakonshme dhe çështje të veçanta.

Neni 

Hyrja në fuqi

XIX. DISPOZITAT KALIMTARE DHE TE FUNDIT

Neni 81.
Personat té cilét kané emérim pér ¢do post, nga dita e hyrjes né fuqi e kétij Statuti, do té
vazhdojné emérimet e tyre sipas rregullave té kontratés deri né datén kur béhen emérimet e reja
né pérputhshmeéri me dispozitat e kétij Statuti.

Neni 82.
Cdo lloj aktiviteti i cili praktikohet né UBT, pavarésisht nga origjina e tij juridike ose vlefshméria,
i cili nuk éshté né kundérshtim me kété Statut, do té vazhdojé té jeté né fuqi dhe efektiv, derisa
Themeluesi té vendosé ndryshe.

Neni 83.
Themeluesi do té jeté pérgjegjés i vetém pér interpretimin e kétij Statuti.

Neni 84.
Propozimet e Keshillit Akademik, Késhillit Drejtues, apo Rektoratit né lidhje me ndryshim
plotésimet e Statutit duhet miratuar nga Bordi.

Neni 85.
Studentét aktualé té¢ UBT-sé do té vazhdojné programet e studimit né té cilat jané regjistruar, né
pajtim me rregullat e kétij Statuti.

Neni 86.
Késhilli Drejtues dhe Rektorati do t'i raportojné rregullisht Keshillit Akademik dhe Bordit t&¢ UBT
mbi zbatimin e kétij Statuti.

Neni 87.
Ky Statut hyn né fuqi teté (8) dité nga dita e publikimit t& tij né tabelé pér shpallje t& UBT-s€.

Neni 88.
Aktet e pérgjithshme té parapara me kété Statut do té nxirren né afat prej 60 ditéve nga data e
hyrjes né fuqi té Statutit.

Neni 89.
Pér géshtjet té cilat nuk jané rregulluar me kété Statut, aplikohet drejtpérdrejt ligji.

Neni 90.
Ky Statut éshté miratuar dhe nénshkruar né Prishting, Shkurt 2009, dhe i njéjti shté ripérpunuar
né néntor té vitit 2012 né pérputhje me kérkesat ligjore té Ligjit mbi Arsimin e Larté né
Republikén e Kosovés.
I njgjti éshté i pérpiluar né gjuhén shqipe, né kopje identike té mjaftuara pér Themeluesin
gjegjésisht UBT dhe organet tjera pérkatése.

Prishting,
Shkurt, 2013




Kjo rregullore hynë në fuqi në datën e nënshkrimit të saj nga ana e Rektorit të UBT

